
Д. СЕРІКБАЕВ АТЫНДАҒЫ ШҚТУ ДАЙДЖЕСТ
«Д. Серікбаев атындағы Шығыс Қазақстан техникалық университетінің 

2026 жылдың 3-тоқсанындағы жетістіктері мен оқиғалары»

ШҚТУ ҚАЗАҚСТАН УНИВЕРСИТЕТТЕРІ 
АРАСЫНДА КӨШБАСШЫЛЫҒЫН 
САҚТАП, UI GREENMETRIC 2026 
РЕЙТИНГІНІҢ ƏЛЕМДІК ТОП-150 
ҚАТАРЫНА ЕНДІ
Д. Серікбаев атындағы Шығыс Қазақстан 
техникалық университеті UI GreenMetric 
World University Rankings 2026 
халықаралық рейтингінде өзінің тұрақты 
жоғары нəтижесін тағы да растады. 
Университет Қазақстанның жоғары оқу 
орындары арасында 1-орынды сақтап, 
əлемдегі ең «жасыл» университеттердің 
ТОП-150 қатарына енді.

ШҚТУ-ДА CDIO БАСТАМАСЫНЫҢ 
ХАЛЫҚАРАЛЫҚ АЗИЯЛЫҚ ӨҢІРЛІК 
КЕЗДЕСУІ ӨТТІ

Д. Серікбаев атындағы Шығыс Қазақстан 
техникалық университетінде CDIO 
дүниежүзілік бастамасының Азиялық 
өңірлік кездесуі - CDIO Asian Regional 
Meeting 2026 өтті. Қазақстан 
Республикасы Ғылым жəне жоғары білім 
министрлігінің қолдауымен 
ұйымдастырылған халықаралық іс-шара 
Орталық Азияда алғаш рет өткізілді.

ШҚТУ ГЕРМАНИЯНЫҢ 
УНИВЕРСИТЕТТЕРІ ЖƏНЕ ҒЫЛЫМИ-
ЗЕРТТЕУ ОРТАЛЫҚТАРЫМЕН 
ҒЫЛЫМИ-ТЕХНОЛОГИЯЛЫҚ 
ЫНТЫМАҚТАСТЫҚТЫ КЕҢЕЙТУДЕ
Қазақстан Республикасының Президенті 
Қасым-Жомарт Тоқаевтың Германия 
Федеративтік Республикасына ресми 
сапары аясында Д. Серікбаев атындағы 
Шығыс Қазақстан техникалық 
университеті Германияның жетекші 
университеттерімен жəне ғылыми-
зерттеу орталықтарымен серіктестік 
аясын кеңейтті.

ШҚТУ ӨКІЛДЕРІ DIANA TRAINING OF 
TRAINERS ХАЛЫҚАРАЛЫҚ 
БАҒДАРЛАМАСЫНА ҚАТЫСУДА

Д. Серікбаев атындағы Шығыс Қазақстан 
техникалық университетінің өкілдері 
DIANA Training of Trainers (ToT 1) – 
Dynamics of Rural Tourism & Teaching 
Methodologies тренерлерді даярлаудың 
алғашқы офлайн бағдарламасына 
қатысуда. Оқу ERASMUS+ / KA2 / CBHE 
101237740 DIANA «Қазақстан мен 
Өзбекстанда ауылдық туризм 
саласындағы кəсіпкерлікті дамыту жəне 
енгізу арқылы əйелдердің мүмкіндіктерін 
кеңейту» халықаралық жобасы аясында 
өтіп жатыр.

ШҚТУ БЕЛЬГИЯМЕН АСА МАҢЫЗДЫ 
МЕТАЛДАР САЛАСЫНДАҒЫ 
ЫНТЫМАҚТАСТЫҚТЫ КЕҢЕЙТУДЕ

Д. Серікбаев атындағы Шығыс Қазақстан 
техникалық университетінің өкілдері 
«Қазатомөнеркəсіп» ҰАК» АҚ жəне «Үлбі 
металлургиялық зауыты» АҚ 
мамандарымен бірге Бельгияға жасаған 
жұмыс сапарын аяқтады. Сапар 
қорытындысында бірлескен 
бастамалардың техникалық-
экономикалық негіздемелерін əзірлеу, 
ғылыми зерттеулерді дамыту жəне аса 
маңызды металдарды өңдеу саласында 
технология алмасу жөнінде келісімдерге 
қол жеткізілді.

Қазақстан мен Финляндия аса 
маңызды шикізат жəне жер қойнауын 
тұрақты пайдалану саласындағы 
ғылыми ынтымақтастықты кеңейтуде

Д. Серікбаев атындағы Шығыс Қазақстан 
техникалық университетінің делегациясы 
Финляндияның жетекші ғылыми-зерттеу 
ұйымдары — VTT Technical Research 
Centre of Finland жəне Geological Survey 
of Finland (GTK) өкілдерімен бірқатар 
жұмыс кездесуін өткізді. Делегация 
құрамына «Үлбі металлургиялық зауыты» 
АҚ басқарма мүшесі де кірді. Бұл 
қазақстандық-финляндиялық 
ынтымақтастықтың келешегін талқылау 
кезінде ғылым мен өндірістің əлеуетін 
ұштастыруға мүмкіндік берді.

ШҚТУ КОРЕЯ РЕСПУБЛИКАСЫНЫҢ 
УНИВЕРСИТЕТТЕРІМЕН 
СТРАТЕГИЯЛЫҚ 
ЫНТЫМАҚТАСТЫҚТЫ КЕҢЕЙТУДЕ

Қазақстан Республикасының Президенті 
Қасым-Жомарт Тоқаевтың Корея 
Республикасына мемлекеттік сапары 
аясында Д. Серікбаев атындағы Шығыс 
Қазақстан техникалық университеті 
Кореяның жетекші жоғары оқу 
орындарымен жаңа келісімдерге қол 
жеткізді. ШҚТУ Hanbat National University 
жəне Kyungsung University 
университеттерімен өзара түсіністік 
туралы меморандумдарға қол қойып, 
білім, ғылым жəне технология 
салаларындағы ұзақ мерзімді 
ынтымақтастықтың негізін қалады.

ШҚТУ ҚЫЗМЕТКЕРЛЕРІ ТЮММУ 
ХАЛЫҚАРАЛЫҚ ЖАЗҒЫ КӨМІРТЕК 
МЕКТЕБІНЕ ҚАТЫСТЫ

Д. Серікбаев атындағы ШҚТУ 
қызметкерлері Ольга Петрова мен Арина 
Полякова 2026 жылғы 6–13 шілде 
аралығында Ресей Федерациясының 
Түмен мемлекеттік университетінде ПЦФ 
BR24992854 жобасы аясында өткен 
халықаралық жазғы көміртек мектебіне 
қатысты.

ШҚТУ ГЕРМАНИЯ 
УНИВЕРСИТЕТТЕРІМЕН ƏЛЕУМЕТТІК-
ДЕМОГРАФИЯЛЫҚ ЗЕРТТЕУЛЕР 
САЛАСЫНДАҒЫ 
ЫНТЫМАҚТАСТЫҚТЫ КЕҢЕЙТУДЕ

Қазақстан Республикасы Ғылым жəне 
жоғары білім министрлігі 
қаржыландыратын «Шығыс Қазақстан: 
Семей мен Өскемен қалалық кеңістігінің 
əлеуметтік-демографиялық жəне 
əлеуметтік-мəдени трансформациясының 
траекториялары» (АР26198933) жобасы 
аясында «DSR» халықаралық ғылыми-
зерттеу орталығының қызметкерлері 
Берлинде ғылыми жұмыс жүргізді.

ШҚТУ-ДА ОРТАЛЫҚ АЗИЯДАҒЫ 
АЛҒАШҚЫ GREAT WALL MOTORS 
СЕРТИФИКАТТАУ ОРТАЛЫҒЫ 
АШЫЛДЫ
Д. Серікбаев атындағы Шығыс Қазақстан 
техникалық университетінің Лу Бань 
шеберханасы базасында Great Wall 
Motors компаниясының инженерлік-
техникалық мамандарын оқытатын жəне 
сертификаттайтын Орталық Азиядағы 
алғашқы ресми орталық жұмысын 
бастады.

ШҚТУ ҒАЛЫМДАРЫНЫҢ 
ƏЗІРЛЕМЕЛЕРІ ТРАВМАТОЛОГИЯ 
ЖƏНЕ ОРТОПЕДИЯ ЖӨНІНДЕГІ 
ХАЛЫҚАРАЛЫҚ КОНФЕРЕНЦИЯДА 
ТАНЫСТЫРЫЛДЫ
Д. Серікбаев атындағы Шығыс Қазақстан 
техникалық университетінің ғылыми тобы 
«Пəнаралық травматология жəне 
ортопедия: диагностикадан оңалтуға 
дейін» атты XIII халықаралық ғылыми-
практикалық конференцияға қатысты. Іс-
шара Н.Д. Батпенов атындағы 
Травматология жəне ортопедия ұлттық 
ғылыми орталығының 25 жылдығына 
арналды.

ШҚТУ ҮНДІСТАН ҰЛТТЫҚ КАДЕТ 
КОРПУСЫНЫҢ ДЕЛЕГАЦИЯСЫН 
ҚАБЫЛДАДЫ

Д. Серікбаев атындағы Шығыс Қазақстан 
техникалық университеті подполковник 
Калра Каран (Kalra Karan) бастаған 
Үндістан Республикасының Ұлттық кадет 
корпусы делегациясын қабылдады. 
Сапар аясында халықаралық 
ынтымақтастықты дамытуға, тəжірибе 
алмасуға жəне Қазақстан мен Үндістан 
жастары арасындағы достық байланысты 
нығайтуға бағытталған мазмұнды 
бағдарлама ұйымдастырылды.

ХОККАЙДО УНИВЕРСИТЕТІНІҢ 
ПРОФЕССОРЫ ТОМОХИКО УЯМА 
ШЫҒЫС ҚАЗАҚСТАНДА ЗЕРТТЕУ 
ЖҮРГІЗДІ
«DSR» халықаралық ғылыми-зерттеу 
орталығының шетелдік сарапшысы, 
Хоккайдо университеті Славян-
еуразиялық зерттеулер орталығының 
профессоры Томохико Уяма Smart Mining 
Plus «Ресурстарды тұрақты дамытуға 
арналған жаңа буынның ақылды тау-кен 
өндірісі» қазақстандық-жапондық жобасы 
аясында Өскеменге келді.

ДҮНИЕЖҮЗІЛІК ТАЗАЛЫҚ КҮНІ: ШҚТУ 
ҰЖЫМЫ «ТАЗА ҚАЗАҚСТАН» 
РЕСПУБЛИКАЛЫҚ АКЦИЯСЫН 
ҚОЛДАДЫ
19 қыркүйекте Д. Серікбаев атындағы 
Шығыс Қазақстан техникалық 
университетінің студенттері мен 
оқытушылары Дүниежүзілік тазалық 
күніне орай «Таза Қазақстан» 
республикалық акциясы аясында өткен 
экологиялық іс-шараларға қатысты.

ШҚТУ ТҮЛЕГІ ƏРІ ҚЫЗМЕТКЕРІ 
ХАЛЫҚАРАЛЫҚ KUBESTRONAUT 
МƏРТЕБЕСІНЕ ИЕ БОЛДЫ

Д. Серікбаев атындағы Шығыс Қазақстан 
техникалық университетінің түлегі 
Владимир Кривых халықаралық 
Kubestronaut мəртебесіне ие болды. 
Оның есімі Cloud Native Computing 
Foundation (CNCF) сайтындағы 
Қазақстаннан шыққан сертификатталған 
мамандардың ресми тізіміне енгізілді.

ШҚТУ ALTAY FEST 2026 
ХАЛЫҚАРАЛЫҚ ФЕСТИВАЛІНДЕ 
СТУДЕНТТІК ƏЗІРЛЕМЕЛЕРДІ 
ТАНЫСТЫРДЫ

Шығыс Қазақстан облысының 
Катонқарағай ауданында түркі 
халықтарының мəдениетін, тарихын, 
заманауи технологиялары мен 
дəстүрлерін тоғыстырған «Алтай — түркі 
əлемінің алтын бесігі» (Altay Fest 2026) 
халықаралық фестивалі өтті. 
Бағдарламада халықаралық айтыс, 
аламан бəйге, ұлттық спорт түрлерінен 
жарыстар, этномəдени шаралар, 
қолөнершілер көрмелері жəне ауқымды 
гала-концерт ұйымдастырылды. 
Концерттің басты жұлдызы — 
Қазақстанның халық əртісі Димаш 
Құдайберген болды.

ШҚТУ-ДА IT ЖƏНЕ ЖАСАНДЫ 
ИНТЕЛЛЕКТ БАҒЫТЫНДА БІЛІМ 
АЛУҒА ЖАҢА МҮМКІНДІКТЕР 
АШЫЛУДА

Шығыс Қазақстанда заманауи цифрлық 
құзыреттерді меңгеруге мүмкіндік артып 
келеді. Шығыс Қазақстан облысы 
əкімдігінің бастамасы əрі қолдауымен Д. 
Серікбаев атындағы ШҚТУ базасында 
Astana Hub жəне alem.ai-мен бірлесіп 
Tomorrow School — бағдарламалау жəне 
жасанды интеллект мектебі дамытылып 
жатыр.

ШҚТУ-ҒА «ОРХҰН» БАҒДАРЛАМАСЫ 
БОЙЫНША АКАДЕМИЯЛЫҚ 
ҰТҚЫРЛЫҚ СТУДЕНТТЕРІ КЕЛДІ

Университетіміз халықаралық 
ынтымақтастықты дамытып, 
академиялық алмасу мүмкіндіктерін 
кеңейтуді жалғастырып келеді. «Орхұн» 
академиялық ұтқырлық бағдарламасы 
аясында университет шетелдік 
студенттерді кезекті рет қабылдады.

Осы оқу семестрінде ШҚТУ-ға Қырғыз 
Республикасы мен Əзербайжан 
Республикасынан студенттер келді. Бұл 
жастарға жаңа академиялық ортада 
білімін жалғастыруға, Қазақстанның білім 
беру тəсілдерімен танысуға жəне құнды 
халықаралық тəжірибе жинауға мүмкіндік 
береді.

Толығырақ Толығырақ Толығырақ

ШЫҒЫС ҚАЗАҚСТАННЫҢ 
ИНЖЕНЕРЛЕР ҚАТАРЫ ЖАҢА 
БУЫНМЕН ТОЛЫҚТЫ

Д. Серікбаев атындағы Шығыс Қазақстан 
техникалық университетінде 2026 жылғы 
түлектерге диплом табыстау салтанаты 
өтті. Екі күн ішінде 1500-ге жуық жас 
маман бакалавр жəне магистр 
дипломдарын алды. Енді олар өнеркəсіп, 
энергетика, құрылыс, ақпараттық 
технологиялар жəне экономиканың басқа 
да стратегиялық маңызды салаларында 
еңбек етеді.

ШҚТУ-ДА БІРІНШІ КУРС 
СТУДЕНТТЕРІН СТУДЕНТ ҚАТАРЫНА 
ҚАБЫЛДАУ РƏСІМІ ӨТТІ
Университеттің бас алаңында бірінші курс 
студенттерін «Қош келдің, студент!» атты 
салтанатты қабылдау рəсімі өтті.

Бұл рəсім бірінші курс студенттерінің 
университет өміріне бейімделуіндегі 
маңызды кезеңге айналды. Іс-шара 
оларға ШҚТУ дəстүрлерімен жақынырақ 
танысуға, үлкен студенттік 
қауымдастықтың бір бөлігі екенін сезінуге 
жəне жаңа таныстықтарға, бірлескен 
жобалар мен болашақ жетістіктерге 
алғашқы қадам жасауға көмектесті.

«ҚОШ КЕЛДІҢ, СТУДЕНТ!»: ШҚТУ-ДА 
ЖАҢА ОҚУ ЖЫЛЫ САЛТАНАТТЫ 
ТҮРДЕ АШЫЛДЫ
Университетте Білім күніне арналған 
салтанатты іс-шара өтті. Ол бірінші курс 
студенттерін, ата-аналарды, 
оқытушыларды, қызметкерлерді, 
түлектер мен жоғары оқу орнының 
серіктестерін бір ортаға жинады.

Жаңа студенттер үшін бұл күн үлкен 
университет қауымдастығымен алғашқы 
таныстық əрі жаңа білімге, мүмкіндіктер 
мен кəсіби жаңалықтарға толы маңызды 
кезеңнің бастауы болды.

Толығырақ Толығырақ Толығырақ

